
масъулияти чекланган жамият. 

Annotatsiya. Maqolada kasbiy kompetentlikni rivojlantirish tushunchalari koʻp yillardan beri jahon 

pedagogika sohasida ilmiy oʻrganilib kelinligi ta’kidlangan. Zamonaviy ta’lim texnologiyalari imkoniyatlaridan 
hamda yaratilayotgan oʻquv uslubiy majmualardan unumli foydalanish negizida boʻlajak tasviriy san’at 
oʻqituvchilari kasbiy kompetentligini rivojlantirish jarayonining nazariy hamda amaliy asoslarini yaratish muhim 

Abstract. The article emphasizes that the concepts of professional competence development have been 

scientifically studied for many years in the field of world pedagogy. On the basis of effective use of the 
opportunities of modern educational technologies and the created educational methodological complexes, it was 
discussed that one of the important tasks is to create the theoretical and practical foundations of the process of 
developing the professional competence of future visual arts teachers. 

Аннотация. В статье подчеркивается, что концепции развития профессиональной 
компетентности на протяжении многих лет являются предметом научного изучения в мировой 
педагогике. На основе эффективного использования возможностей современных образовательных 

https://scienceproblems.uz/
mailto:bobirnusharov@gmail.com


SCIENCEPROBLEMS.UZ-Ижтимоий-гуманитар фанларнинг долзарб муаммолари № 5 (3)-2023 йил  

 

232 

технологий и созданных учебно-методических комплексов одной из важных задач является создание 
теоретических и практических основ процесса формирования профессиональной компетентности 
будущих учителей изобразительного искусства. 

Ключевые слова: методика, современное образование, педагогическая актуальность, 
моделирование, компетенция, компетентность, изобразительное искусство. 

 
 

DOI: https://doi.org/10.47390/SP1342V3I5Y2023N30  

 

Kirish 

Oliy ta’lim tizimiga ilgʻor xorijiy tajribani, oʻquv-tarbiya jarayoniga zamonaviy 

pedagogik texnologiyalarni, shu jumladan, boʻlajak tasiriy san’at oʻqituvchilarini kasbiy 

kompetenligini rivojlantirishda innovatsion texnologiyalarni joriy etish bugungi kunning 

dolzarb pedagogik masalalaridan biridir [1; 2.B.]. Shu ma’noda Oʻzbekiston Respublikasi 

Prezidentining 2022 yil 21 iyundagi “Pedagogik ta’lim sifatini oshirish va pedagog kadrlar 

tayyorlovchi oliy ta’lim muassasalari faoliyatini yanada rivojlantirish chora-tadbirlari 

toʻgʻrisida” PQ-5032-son qarorida “Oliy ma’lumotli pedagog kadrlar tayyorlash va 

oʻqituvchilarni uzluksiz kasbiy rivojlantirish” boʻyicha ustuvor vazifalar belgilangan. 

Boʻlajak tasviriy san’at oʻqituvchilarning kompetentligi tobora muhim ahamiyat kasb 

etmoqda, muqobil ta’lim tizimlari paydo boʻlib, bugungi kunda jamiyatda malakali 

mutaxassislarga ehtiyoj ortib bormoqda. Shu bilan birga, kasbiy kompetentlik haqida gap ketar 

ekan, bu vazifalar kelajak avlod tarbiyasi uchun mas’ul boʻlgan tasviriy san’at oʻqituvchilari 

uchun ikki baravar ahamiyat kasb etadi. Ta’lim natijalarini bashorat qilish va ta’lim 

jarayonlarini modellashtirish, hozirgi vaqtda hal qiluvchi ahamiyatga ega boʻlmoqda. 

Bugungi kunda ta’limga doir bir qator me’yoriy hujjatlarda ta’lim sifatini oshirishning 

muhim shartlaridan biri boʻlajak oʻqituvchilarni kasbiy kompetenligini rivojlantirish vositasi 

sifatida pedagogik texnologiyalardan yanada kengroq foydalanish lozimligi koʻp bor tilga 

olinadi [2; 25-26.B.].. Bu talab oʻsib kelayotgan avlodning tasviriy savodxonligini oshiradigan 

oʻqituvchilarning kasbiy tayyorgarligi va badiiy pedagogik ta’lim sohasidagi strategik reja 

asosida belgilanadi hamda tasviriy san’at fani boʻyicha boʻlajak kadrlarni tayyorlash sohasidagi 

asosiy kasbiy ta’lim dasturining maqsadi bilan bevosita bogʻliqdir. 

Adabiyotlar tahlili va metodologiya 

Oʻzbekistonda boʻlajak oʻqituvchilarda kasbiy kompetentlikni shakllantirish, ularni 

kasbga yunaltirishning pedagogik-psixologik asoslari xakida e’tiborga molik fikrlarni ilgari 

surishgan pedagog olimlardan N.Azizxodjayeva, R.X.Djurayev, M.Davletshin, V.Karimova, 

X.Abdikarimov, N.Muslimov va boshkalar oʻz ilmiy ishlarida tarixiy meroslarimizda kasbga 

yunaltirilganlik gʻoyalarning jamiyat taraqqiyotidagi ahamiyati va muhimligi masalalari xakida 

koʻplab fikr-mulohazalar bayon etishgan. Boʻlajak oʻqituvchilarda kasbiy bilim va malakalarni 

shakllantirish, malakali kadrlar tayyorlash masalasini M.Ochilov, U.Mahkamov, M.Kuronov, 

J.Xasanboyev, Y.Daydarov, U.Tolipov, N.Sayidahmedov, N.Nishonaliyev, R.A.Mavlonova, 

F.Yuzlikayev, E.Choriyev, O.A.Abdullina, R.A.Mavlonova, N.A.Muslimov, N.S.Gaipova, 

M.M.Qodirov, B.A.Nazarova, O.A.Qoʻsinov, D.O.Ximmataliyev, N.Shodiyevlar oʻzlaring ilmiy-

tadqiqotlarida muammoni ilmiy-uslubiy jihatdan tahlil etishgan. 

Ushbu tahlil quyidagi xulosalarni keltirib chiqaradi: 

- Oliy ta’lim muassasalarida boʻlajak tasviriy san’at oʻqituvchilarni kasbiy 

kompetentligini rivojlantirish texnologiyalari masalasi etarli darajada oʻrganilmagan;  

- tasviriy san’at fanlarni oʻqitish jarayonida tasviriy san’at, rangtasvir, qalamtasvir, 

haykaltaroshlik san’at turlarini oʻrganish masalasi etarli darajada ochib berilmagan;  

- boʻlajak tasviriy san’at oʻqituvchilarni kasbiy kompetentligini rivojlantirish 

texnologiyalarining oliy ta’lim tizimidagi badiiy ta’lim yoʻnalishlarida oʻrni aniq belgilanmagan. 

Shunday qilib, qator adabiyotlarni tahlil qilib amalda quyidagicha ob’ektivlik qarama-

qarshiliklar aniqlandi: 

- boʻlajak tasviriy san’at oʻqituvchilarni kasbiy kompetentligini rivojlantirish 

texnologiyalari mazmuni va mohiyatini ochib berish, tasviriy san’atning oʻziga xosligini 

aniqlash, ob’ektiv ehtiyoj hamda muammoning oliy ta’lim tizimida nazariy va amaliy 

jihatlarining etarli darajada oʻrganilmaganligini; 

- ta’lim jarayonida boʻlajak tasviriy san’at oʻqituvchilarni kasbiy kompetentligini 

rivojlantirish texnologiyalarining kontseptual masalalari, boʻlajak tasviriy san’at 

oʻqituvchilarini kasbiy kompetentligini rivojlantirish texnologiyalari mazmuni, turlari va 

usullarini ishlab chiqish zarurati va boʻlajak tasviriy san’at oʻqituvchilarning samaradorligini 

orttirish va imkon beruvchi nazariy-metodologik yoʻnalishlarining mavjud emasligi borasida. 

Ushbu qarama-qarshiliklar tadqiqot muammolari: oliy ta’lim muassasining ta’lim-

tarbiya jarayonida boʻlajak tasviriy san’at oʻqituvchilarini kasbiy kompetentligini rivojlantirish 

texnologiyalariga imkon beruvchi nazariy-uslubiy asoslar va pedagogik samarali sharoitlarning 

qanday holatda ekanligi kabi muammolar bilan oʻzaro bogʻliq [3, B.10.]. Koʻrilayotgan 

masalaning ijtimoiy-pedagogik ahamiyati va uning nazariy hamda amaliy jihatdan etarli 

darajada oʻrganilmaganligi tadqiqot mavzusini: “Boʻlajak tasviriy san’at oʻqituvchilarni kasbiy 

kompetentligini rivojlantirish texnologiyalari” deb belgilashga asos boʻldi. 

Muhokama 

Fan, texnika va texnologiyalarning bugungi kun darajasi, boʻlajak tasviriy san’at 

oʻqituvchilariga qoʻyiladigan yangi va yanada yuqori talablari bilan kasbiy kompetentligini 

rivojlantirishning pedagogik shart-sharoitlari, mexanizmi, metodlari va texnologiyalarining 

etarlicha ishlanmaganligi, talaba kasbiy shakllanish jarayonning sub’ekti sifatida ishtirok 

etishining ta’minlanmaganligi echimini kutayotgan pedagogik muammodir. Bu kabi 

muammolarning asosiy manbai va sababi – kasbiy kompetentlikni rivojlantirishni ta’minlovchi 

texnologiyalaring etarlicha mukammal emasligidir. Shu bilan birga, muammoning pedagogik 

dolzarbligi shu bilan izohlanadiki umumiy oʻrta ta’lim maktablari uchun mutaxassislarni 

tayyorlashda oliy pedagogik ta’limda mutaxassislar tayyorlashni kasbiy kompetenligini 

rivojlantirish boʻyicha texnologiyalarni yoʻlga qoʻyish lozim. Bu jarayon boʻlajak tasviriy san’at 

oʻqituvchilarini kasbiy kompetenligini rivojlantirishning istiqbolga yoʻnaltirilgan chora-

tadbirlaridan biridir. 

Yana bir pedagogik dolzarb masala – tasviriy san’at ta’limiga munosabatni oʻzgartirish. 

Bolani rivojlanish bosqichlarining qiziqishlar boʻyicha tasnifi dastlab tasviriy faoliyat 

usuvorligida kechishi ilmiy jihatdan asoslanilgan. Biroq, bolalarning qiziqish yoʻnalishlarini 

oʻzgarib borishi faqat ularning ta’limiy ehtiyoj va rejalari bilangina bogʻliq emas, balki ota-

onalar, jamoatchilik, hattoki ta’lim mutasaddilarining munosabatlariga borib taqaladi. Keyingi 

yillarda sohada nisbatan ijobiy oʻzgarishlar kuzatilayotgan boʻlsada, mazkur oʻquv faniga etarli 

e’tibor qaratilmayotgan holatlar koʻplab uchrab turibdi, deb ta’kidlaydi Toshkent arxitektura-

qurilish instituti “Tasviriy san’at” kafedrasi dotsenti, pedagogika fanlari nomzodi Asqarali 

Sulaymonov [4, B.192.]. Yuqoridagi olimlarning fikrlaridan kelib, tasviriy san’at oʻqitish 

metodikasini yaxshi egallagan, metodikada oʻzining individual uslubiga ega boʻlgan boʻlajak 

oʻqituvchini kasbiy kompetentli, deb hisoblaymiz. 

Natijalar 

Ta’limda kasbiy kompetenlik oid materiallar tahlili asosida quyidagi ma’lumotlarni 

keltirish mumkin. 

“Kompetentsiya” va “Kompetentlilik” soʻzlari ilk bor XX asr oʻrtalaridan ilmiy 

adabiyotlarda qoʻllanila boshlandi. Masalan, tilshunoslik nazariyasiga nisbatan kompetentsiya 

atamasining amerikalik lingvist N.Xomskiy tomonidan “Sintaksis nazariyasi aspektlari” nomli 

asarida “Kompetentsiya (oʻz tilini biladigan, gapiradigan, eshitadigan) iste’mol qiladigan (aniq 

hollarda tildan real foydalanadigan) fundamental farqni ajratamiz” yoki “insonning qandaydir 

faoliyatni bajarish qobiliyatidir” degan fikrlarini ilk bor surgan [5, B. 8.]. Taniqli pedagog olim 

B.B.Gershunskiy kompetentlikni “savodlilik”, “ta’lim olganlik”, “madaniyat”, “mentalitet” kabi 

tushunchalarni oʻzaro bogʻliq holda tadqiq etadi. G.A.Asilova dissertatsiya ishida 

“kompetentsiya” va “kompetentlik” tushunchalarini quyidagicha ta’riflab, uni umumlashtirgan 

holda “kompetentsiya” – ma’lum bir sohada faoliyat yuritish jarayonida shaxsiy sifatlar hamda 

bilim, koʻnikma va malakalarning samarali qoʻllanishi; “kompetentlik” muayyan faoliyatni 

amalga oshirish uchun mavjud hamda yuzaga chiqishi mumkin boʻlgan layoqatdir [6, B.42.] deb 

ta’riflab oʻtgan. 

A.K.Markova, O.A.Qoʻysinovlarning ilmiy tadqiqot ishlarida, kasbiy kompetentlik 

– mutaxassisning oʻz kasbiy faoliyatini egallaganligining sifat koʻrsatkichi boʻlib, mazkur 

faoliyatga nisbatan oʻzining moyilligini anglash, shaxsiy sifatlarini baholay olish, kasbiy 

jihatdan shakllanishini toʻgʻri yoʻnaltira bilish, oʻz-oʻzini takomillashtirish hamda oʻz-oʻzini 

tarbiyalay olishini nazarda tutadi, deb qaraladi. Pedagog-olimlarning ta’kidlashlaricha, kasbiy 

kompetentlikning tuzilmasi uch tarkibiy qismdan iborat: mazmuniy, motivatsion va ijro etish 

(amalga oshirish)dan iborat. 

B.X.Xodjayevning fikricha “kompetentsiya yangi shaxsiy tajribani oʻzlashtirishga doir 

oʻz-oʻzini rivojlantirishga doir harakatlarini integratsiyalashga xizmat qiladi”. 

N.A.Muslimovning ilmiy ishlarida kompetenlik – alohida bilim va malakalarning 

egallanishi emas, balki har bir mustaqil yoʻnalish boʻyicha integrativ bilimlar va harakatlarning 

oʻzlashtirilishi ekanlini ta’kidlaydi [7, B.4.]. J.E.Usarov oʻz ilmiy ishlarida kompetentsiyaning 

“ma’lum soha yoki yoʻnalishdagi tajriba va bilimlar, faoliyatni amalga oshirishga boʻlgan 

tayyorlikning namoyon boʻlishi hamda shaxsning turli nostandart holatlarda muvaffaqiyatli 

harakat qila olishidir” ta’rifini ta’kidlab oʻtgan [7, B.4.]. Taniqli rus pedagoglari V.A.Adolf va 

V.A.Slasteninning fikriga koʻra, kasbiy kompetenlik aniq ifodalangan amaliy xususiyatga ega va 

oʻz mohiyatiga koʻra u yoki bu fanni oʻqitishning aniq qurish masalalari boʻyicha kengaytirilgan 

bilimlar tizimini aks ettiradi. R.H.Safarova va R.H. Joʻrayevlar muharirrligida 2015 yilda chop 

etilgan “Pedagogika: entsiklopediya” da “Kasb” yoki “Kasbiy” tushunchalariga, maxsus 

tayyorgarlik va ish tajribasi natijasida ma’lum bir soxada kasbiy faoliyatni amalga oshirish 

uchun nazariy bilimlar majmuasini, amaliy kunikma va malakalarni egallagan shaxsning 

jismoniy imkoniyat, akliy kobiliyat va yuridik xukuklar asosida shugullanadigan mexnat 

faoliyatining turi, deb ta’rif berilgan [8, B.163.]. Kasbiy tayyorgarlik – ta’lim oluvchilarning 

muayyan ish yoki ishlar majmuini bajarish uchun zarur malakalarni jadal egallash maksadini 

nazarda tutadigan ped. jarayon. Kasbiy tayyorgarlik – aniq kasbiy faoliyat doirasida ish 

bajarishga imkon beruvchi bilimlar, kunikma va malakalarni shakllantiruvchi jarayondir. 

Tadqiqotning amaliy natijalari quyidagilardan iborat: 

- boʻlajak tasviriy san’at oʻqituvchilarining kasbiy kompetentligini rivojlantirishning 

diagnostik vositalari takomillashtirilgan; 

- Rangtasvir, qalamtasvir fanlaridan interaktiv oʻquv-uslubiy majmua ishlab chiqilgan; 

- boʻlajak tasviriy san’at oʻqituvchilarining kasbiy kompetentligini rivojlantirishning 

samarali shakl, metod va vositalari ishlab chiqilgan; 

- boʻlajak tasviriy san’at oʻqituvchilarining kasbiy kompetentligini rivojlantirishga doir 

uslubiy tavsiyalar ishlab chiqilgan. 

Pedagogika oliy ta’lim muassasalarining tasviriy san’at va muhandislik grafikasi 

yoʻnalishi talabalari tasviriy san’at oʻqitish metodikasining aniq mezonlari hisoblangan kasbiy 

kompetenlikga yoʻnalganlikka ega boʻlishlari kerak. Boʻlajak tasviriy san’at oʻqituvchilari 

nafaqat tasviriy san’at oʻqitish metodikasi oʻzlashtirishi, balki pedagogik mahorat asoslarini 

ham bilishlari kerakdir. Shuning uchun boʻlajak tasviriy san’at oʻqituvchilarining kasbiy 

tayyorgarligi tushunchasi mazmuni va tuzilmasi hamda oliy ta’lim jarayoni sharoitida uni 

shakllantirish imkoniyatlarini aniqlashtirishga alohida zaruriyat mavjuddir. 

Xulosa 

Yuqorida aytib oʻtilgan barcha faktlar boʻlajak tasviriy san’at oʻqituvchilarining 

pedagogik mahoratini oshirishga yordam beradi. Tasviriy san’atdagi kasbiy kompetentlik 

bitiruvchilarning egallashi kerak boʻlgan kasbiy kompetentlik toʻplamidan iboratdir. Kasbiy 

kompetentlik boʻlajak tasviriy san’at oʻqituvchilarini tayyorlash uchun ayniqsa muhimdir.  

Shunday qilib, yuqoridagi ushbu tarkibiy qismlarning barchasi boʻlajak tasviriy san’at 

oʻqituvchilarining kasbiy kompetenligini tashkil etadi va tasviriy san’atdagi amaliy darslarning 

mazmunini rejalashtirish va tanlashda hisobga olinishi kerak. Xulosa qilib shuni ta’kidlash 

lozimki, kasbiy kompetentlik - bu oʻzidan ijodiy va amaliy tayyorgarlikni kasb etgan bilim va 

koʻnikmalar, pedagogik fazilatlar yigʻindisidir. Yuqori malakali oʻqituvchilarni tayyorlash uchun 

attestatsiya tizimini yaratish, joyida oʻqishni qoʻllab-quvatlash, universitetlar oʻrtasida 

hamkorlik aloqalarini oʻrnatish va oʻquv dasturlari oʻqituvchilarning malakasiga 

asoslanganligini ta’minlash kerak. 

Yuqorida aytib oʻtilgan barcha faktlar boʻlajak tasviriy san’at oʻqituvchilarining 

pedagogik mahoratini oshirishga yordam beradi. Tasviriy san’atdagi kasbiy kompetentlik 

bitiruvchilarning egallashi kerak boʻlgan kasbiy kompetentlik toʻplamidan iboratdir. Kasbiy 

kompetentlik boʻlajak tasviriy san’at oʻqituvchilarini tayyorlash uchun ayniqsa muhimdir. 

Boʻlajak tasviriy san’at oʻqituvchilarining kasbiy kompetentligini rivolantirishni ta’lim 

jarayonida shaxs ijodiy faoliyatini kreativligi bilan toʻgʻridan-toʻgʻri bogʻlangan, deb qarashimiz 

mumkin. Oliy ta’lim muassasalarida zamonaviy oʻqitishning eng muxim vazifasi bu boʻlajak 

oʻqituvchilarning kasbi boʻyicha bilim, koʻnikma va malakalarini shakllantirish uchun qulay 

sharoit yaratishdir. 

